
Максат: бәйләнешле сөйләм күнекмәләрен формалаштыру; татар телендә чыгыш ясарга өйрәтү; физика фәне белән интегральләштерү аша татар телен өйрәнүгә мотивация арттыру; мәшһүр татар физикларының эшчәнлекләре белән таныштыру;  фәнни стильдә язылган текстларны тыңлап аңларга өйрәтү; милли горурлык тәрбияләү. 

Дәрес барышы
1. Оештыру өлеше.
Исәнләшү. Уңай психологик халәт булдыру.
1. Актуальләштерү.
1. Дәреснең темасы, максаты белән таныштыру.
Укучылар, бүгенге дәреснең темасы: “Механика тарихыннан”.
Дәреснең максаты: Казан физикларының эшчәнлекләре белән танышу;  фәнни стильдә язылган текстларны тыңлап аңларга өйрәнү; бәйләнешле сөйләм күнекмәләрен формалаштыру; татар телендә чыгыш ясарга өйрәнү; сүзлек запасын баету. 
1. Яңа белем һәм күнекмәләр формалаштыру.
1. Сүзлек өстендә эш.
Слайд №2 күрсәтелә. Укучылар физик терминнарны күмәкләп укыйлар, дәфтәрләренә күчереп язалар.
Слайд №3 күрсәтелә. Берничә укучы, такта янына чыгып, бирелгән гарәп-фарсы алынмаларындагы авазларны күрсәтә. Сүзләр күмәкләп укыла, тәрҗемә ителә.
1. Сүзтезмәләр тәрҗемә итү.
Слайдлар №4, №5 күрсәтелә. Укучылар сүзтезмәләрне тәрҗемә итәләр.
1. Алдан әзерләнеп килгән укучылар механиканы үстерүгә зур өлеш керткән Казан физикларының гыйльми эшчәнлекләре турында сөйлиләр:
1 нче укучы – М.В. Остроградскийның Мәскәү һәм Петербург фәнни мәктәпләре, Казан физигы А.П. Котельниковның механика өлкәсендәге тикшеренүләре  турында (слайдлар №№6, 7, 8);
2 нче укучы – Н.Е. Жуковский җитәкчелегендә Мәскәүдә һидромеханика һәм аэродинамика өлкәсендә фәнни мәктәп оештырылу, Казанның механика буенча гыйльми мәктәбенең төп юнәлешләре турында (слайдлар №№9,10);
3 нче укучы – Н.Г. Четаевның аналитик механика һәм хәрәкәт тотрыклылыгы теориясе буенча Казан фәнни мәктәбенә нигез салуы, Г.Ш. Әминовның очу аппратлары теориясенә, ракетодинамикага  багышланаган гыйльми хезмәтләре турында (слайдлар №№11, 12);
4 нче укучы – Х.М. Мөштәринең гыйльми эшчәнлеге, ракета корпусын өйрәнүе, фәнни мәктәбе турында (слайдлар №№13,14);
5 нче укучы – Х.М. Мөштәри шәкертләренең гыйльми эшчәнлеге турында (слайдлар №№15, 16);
6 нчы укучы – К.З. Галимовның “Пластиннар һәм кабырчыклар буенча тикшеренүләр” исемендәге фәнни җыентыкны чыгаруны оештыруы турында (слайд №17);
7 нче укучы – Г.Г. Тумашевның механика һәм математика фәннәре өлкәсендә яңа юнәлеш ачуы, самолет канатының яңа профилен билгеләве турында (слайд №18);
8 нче укучы – В.Д. Чугунов һәм аның шәкертләренең нефть чыганакларын проектлаштыруы турында (слайд №19);
9 нчы укучы – Казан университетның механика кафедрасында эшләгән Һ.С. Салихов һәм башка галимнәрнең нефть эшкәртүнең һидромеханик мәсьәләре буенча гыйльми эшчәнлеге турында (слайдлар №№20,21);
10 нчы укучы Казан авиация институтының уку биналары турында сөйли (слайдлар №№22,23). 
1. Белем һәм күнекмәләрне ныгыту.
Бүгенге дәрестә сез кемнәрнең гыйльми эшчәнлекләре белән таныштыгыз?
Казанда мәшһүр физиклар исемнәрен йөрткән нинди урамнар бар?
Четаев урамы кайсы районда урнашкан?
Бу урамда нинди югары уку йорты бинасы бар?
Николай Гурьевич Четаев нинди фәнни мәктәпкә нигез сала?
Казан цирк бинасы нинди формада?
Аны хисаплау кем җитәкчелегендә башкарыла?
Америка конструкторлары, батискафларны хисаплаганда, кем формуласын кулланар?
Хәмит Мозаффар улы Мөштәри нинди конструкторлык бюро белән хезмәттәшлек итә.
Аның исемен йөрткән урам кайда урнашкан?
V. Дәрескә йомгак ясау. Билгеләр кую. Өй эше.
